Decreto.......cccovvvvvveinnnen. do.....c.een. ..polo que se regulan as ensinanzas da Educacion
Secundaria Obrigatoria na Comunldade Autonoma de Galicia.

Preambulo

A Lei Orgénica 2/2006, do 3 de maio, de Educacion, no capitulo 111 determina que se

entende por curriculo o conxunto de obxectivos, competencias basicas, contidos, métodos
pedagodxicos e criterios de avaliacion de cada unha das ensinanzas reguladas pola citada Lei.

Asi mesmo, establece que corresponde ao Estado fixar os aspectos basicos do curriculo en relacién
aos obxectivos, contidos e criterios de avaliacion que constitden as ensinanzas minimas as que se
refire a disposicion adicional primeira, apartado 2, letra c, da Lei Orgénica 8/1985 do 3 de xullo,
Reguladora do Dereito a Educacion.

O Real Decreto 1631/2006, do 29 de decembro establece as ensinanzas minimas correspondentes &
Educacién secundaria obrigatoria.

A finalidade das ensinanzas minimas € asegurar unha formacién comun a todas as alumnas e
alumnos dentro do sistema educativo espariol e garantir a validez dos titulos correspondentes, como
indica o artigo 6.2 da Lei Organica 2/2006, do 3 de maio , de Educacion. Dita formacion facilitara a
continuidade, progresion e coherencia da aprendizaxe en caso de mobilidade xeografica.

O Estatuto de Autonomia de Galicia, no seu artigo 31, determina que é competencia plena da
Comunidade Auténoma galega o regulamento e administracion do ensino en toda a sta extension,
niveis e graos, modalidades e especialidades, sen prexuizo do disposto no artigo 27 da Constitucién
e nas leis organicas que, conforme o apartado primeiro do artigo 81 da mesma, o desenvolvan.

A Lei Orgéanica de Educacioén indica que seran as Administracions educativas as que establezan o
curriculo das distintas ensinanzas reguladas pola citada Lei, do que formaran parte os aspectos
béasicos anteriormente indicados.

Os centros docentes desenvolveran e completaran, se fose o caso, o curriculo das diferentes etapas e
ciclos no uso da sua autonomia, tal e como se recolle no capitulo Il do titulo V da Lei Organica da
Educacién, respondendo ao principio de autonomia pedagoéxica, de organizacion e xestion que a
citada Lei atrible aos centros educativos coa finalidade de adecuarse &s caracteristicas e & realidade
educativa de cada un deles.

O curriculo que se establece neste decreto ten como obxectivo contribuir ao logro dos principios
basicos desta Lei Organica de Educacion que se expresan no preambulo e que se resumen en lograr:
++_Calidade de educacién para todo o alumnado.
¢ Equidade que garanta a igualdade de oportunidades.
¢+ Esforzo compartido por todos os comporientes da comunidade educativa

A Educacion secundaria obrigatoria constitue, xunto coa etapa de Educacion Primaria, o Ensino
Basico, que é obrigatorio e gratuito para todas as persoas.

A Educacion secundaria obrigatoria debe combinar o principio dunha educacién comin para todo o
alumnado coa atencion & diversidade. Porén os centros educativos, no uso da sGa autonomia ,
adoptaran as medidas organizativas e curriculares que, de forma flexible, se adecten as
caracteristicas do seu alumnado.

Na regulacion das ensinanzas minimas ten especial relevancia a definicion das competencias
bésicas que comezaron a desenvolverse na etapa anterior , que serdn completadas na Educacion
secundaria obrigatoria e deberan ser alcanzadas por todo o alumnado. As competencias basicas
permiten identificar aquelas aprendizaxes que se consideran imprescindibles dende un enfoque
integrador e orientado a aplicacion dos saberes adquiridos. O seu logro debera capacitar as alumnas
e aos alumnos para a sUa realizacién persoal, a incorporacién satisfactoria a vida adulta e o
desenvolvemento dunha aprendizaxe permanente ao longo da vida.



Os obxectivos da Educacion secundaria obrigatoria definense para toda a etapa.
A presentacion de cada unha das materias que constitden o curriculo van presentadas cos
obxectivos, achegas & consecucion das competencias basicas, contidos e criterios de avaliacion.

Neste decreto incliense 0s seguintes anexos:

Anexo |- competencias basicas.

Anexo I1- materias do curriculo desta etapa educativa.

Anexo I11- cadro de distribucion horaria.

Anexo V-

Anexo V- plan lector.

Anexo VI- plan de introducion das tecnoloxias de informacién e comunicacion.

Polo tanto, a proposta da Conselleira de Educacion e Ordenacion Universitaria, logo do informe do
Consello Escolar de Galicia e da deliberacion do Consello de Xunta de Galicia, na sta reunion do

DISPONO
Artigo 1.- Obxecto e ambito de aplicacion

O presente decreto ten por obxecto establecer a ordenacion xeral e o curriculo da Educacién
Secundaria Obrigatoria, e sera de aplicacion en todos 0s centros docentes que impartan ditas
ensinanzas no ambito territorial da Comunidade Autonoma de Galicia.

Artigo 2.- Principios xerais.

1.- A Educacion secundaria obrigatoria € unha etapa educativa que ten caracter obrigatorio e
gratuito. A Educacion secundaria obrigatoria xunto coa Educacion primaria constitien a educacion
bésica.

2.- A Educacion secundaria obrigatoria comprende catro cursos académicos, que se realizaran
ordinariamente entre os doce e 0s dezaseis anos de idade.

3.- O alumnado incorporarase,con caracter xeral, a0 primeiro curso. da Educacién Secundaria
Obrigatoria, de acordo coas normas de promocion a estas ensinanzas, unha vez cursada a Educacion
primaria, no ano natural no que cumpran os doce anos de idade, agas nos seguintes supostos:

a) Alumnado que permanecese un ano mais na Educacion primaria en virtude do establecido
nas normas de promocion de ciclo destas ensinanzas.

b) Alumnado con altas capacidades intelectuais aos que se lles flexibilizase o inicio e/ou a
duracién da Educacion Primaria.

c) Alumnado con necesidades educativas especiais que prolongase a stUa escolarizacién na
educacion primaria en centros ordinarios un ano mais do previsto no paragrafo a) deste
apartado 3.

d) Alumnado que se incorpore tardiamente ao sistema educativo espafiol, de acordo co
establecido no presente Decreto.



4.- Sen prexuizo do establecido no apartado 2, o alumnado tera dereito a permanecer escolarizado
no réxime ordinario cursando esta etapa educativa ata 0s dezaoito anos cumpridos no ano no que
remate o curso académico.

5.- Na Educacién secundaria obrigatoria prestarase especial atencion & orientacion educativa e
profesional do alumnado. O cuarto curso terd caracter orientador, tanto para os estudos
postobrigatorios como para a incorporacion & vida laboral.

6.- A Educacion secundaria obrigatoria organizase en materias e de acordo cos principios de
educacion comun e de atencion a diversidade do alumnado.

7.- O alumnado maior de dezaoito anos que non obtivese o titulo de graduado en educacion
secundaria obrigatoria e non poida ou non desexe continuar escolarizado nun centro educativo no
réxime ordinario, podera rematar os seus estudos polo réxime de ensinanzas para adultos. Poderan,
asemade, incorporarse as ensinanzas de adultos o alumnado que cumpra dezaoito anos no ano no
gue comece 0 curso académico ou os maiores de dezaseis anos gque tefian un contrato laboral que
non lles permita acudir aos centros educativo en réxime ordinario ou sexan deportistas de alto
rendemento.

Artigo 3.- Fins

A finalidade da Educacion secundaria obrigatoria consiste en lograr que o alumnado adquira
os elementos basicos da cultura, especialmente en aspectos humanistico, artistico, cientifico e
tecnoloxico; desenvolver e consolidar habitos de estudo e de traballo; preparalo para a sla
incorporacion a estudos posteriores e para a sta insercion laboral e formalo para o exercicio dos
seus dereitos e obrigas na vida como cidadans e cidadas.

Artigo 4.- Obxectivos da educacion secundaria obrigatoria

A Educacion secundaria obrigatoria contribuira a desenvolver no alumnado as capacidades
que lles permitan:

a) Asumir responsablemente os seu deberes, cofiecer e exercer 0s seus dereitos no respecto
as outras persoas, practicar a tolerancia, a cooperacion e a solidariedade entre as persoas e grupos,
exercitarse no dialogo afianzando os dereitos humanos como valores comuns dunha sociedade
plural e prepararse para o exercicio da cidadania democratica.

b) Desenvolver e consolidar habitos de disciplina, estudo e traballo individual e en equipo
como condicion necesaria para unha realizacion eficaz das tarefas da aprendizaxe e como medio de
desenvolvemento persoal.

c) Valorar e respectar a diferenza de sexos e a igualdade de dereitos e oportunidades entre
eles. Rexeitar os estereotipos que supofian discriminacion entre homes e mulleres.

d) Fortalecer as suas capacidades afectivas en todos os ambitos da personalidade e nas suas
relacions coas outras persoas, asi como rexeitar a violencia, 0s prexuizos de calquera tipo, 0s
comportamentos sexistas e resolver pacificamente os conflitos.

e) Desenvolver destrezas basicas na utilizacion das fontes da informacion para, con sentido
critico, adquirir novos cofiecementos. Adquirir unha preparacion basica no campo das tecnoloxias,
especialmente as da informacién e a comunicacion.



f) Concibir o cofiecemento cientifico como un saber integrado que se estrutura en distintas
disciplinas, asi como cofiecer e aplicar os métodos para identificar os problemas nos diversos
campos do cofiecemento e da experiencia.

g) Desenvolver o espirito emprendedor e a confianza en si mesmo, a participacion, o sentido
critico, a iniciativa persoal e a capacidade para aprender a aprender, planificar, tomar decisions e
asumir responsabilidades.

h) Comprender e expresar con correccion, oralmente e por escrito, na lingua castela e na
lingua galega, textos e mensaxes complexos, e iniciarse no cofiecemento, a lectura e o estudo da
literatura.

i) Comprender e expresarse en mais dunha lingua estranxeira de maneira apropiada.

j) Cofiecer, valorar e respectar 0s aspectos basicos da cultura e a historia propia e das outras
persoas, asi como o patrimonio artistico e cultural.

k) Cofiecer e aceptar o funcionamento do propio corpo e o das outras persoas, respectar as
diferenzas, afianzar os habitos do coidado e salde corporais e incorporar a educacion fisica e a
practica do deporte para favorecer o desenvolvemento persoal e social. Cofiecer e valorar a
dimensién humana da sexualidade en toda a sta diversidade. Valorar criticamente os habitos sociais
relacionados coa salde, o consumo, o coidado dos seres vivos e o medio ambiente, contribuindo a
sta conservacion e mellora.

I) Apreciar a creacion artistica e comprender a linguaxe das distintas manifestacions
artisticas, utilizando diversos medios de expresion e representacion.

m) Cofiecer e valorar os trazos do patrimonio linguistico, cultural, historico e artistico de
Galicia, participar na stia conservacion e mellora e respectar a diversidade linguistica e cultural
como dereito dos pobos e das persoas, desenvolvendo actitudes de interese e respecto cara ao
exercicio deste dereito.

Artigo 5.- Curriculo.

1.- Enténdese por curriculo da Educacion secundaria obrigatoria o conxunto de obxectivos,
competencias basicas, contidos, métodos pedagoxicos e criterios de avaliacién desta etapa
educativa.

2.- As competencias bésicas que se deben adquirir na educacién bésica, xa iniciadas na Educacion
Primaria, publicanse no anexo | do presente decreto. Ao seu logro debera contribuir a Educacion
Secundaria, de acordo cos criterios de avaliacion que para cada curso e materia figuran no Anexo II.

3.- O curriculo para a Educacion Secundaria obrigatoria nos centros docentes dependentes da
Conselleria de Educacion e Ordenacion Universitaria da Comunidade Autonoma de Galicia sera o
que se recolle para cada materia e nos diferentes cursos no Anexo Il ao presente decreto.

4.- Os centros docentes incorporardn ao seu proxecto educativo as concrecions do curriculo
establecido no presente Decreto.

5.- A lectura constitle un factor primordial para o desenvolvemento das competencias basicas. Os
centros docentes garantiran na practica docente de todas as materias un tempo dedicado & mesma en
todos os cursos da etapa, de acordo co proxecto lector do centro.



Artigo 6.- Organizacion dos tres primeiros cursos.
1.- En cada un dos tres primeiros cursos todo o alumnado cursara as seguintes materias:

- Ciencias da natureza

- Ciencias Sociais, Xeografia e Historia

- Educacion fisica

- Lingua galega e literatura

- Lingua castel e literatura

- Primeira lingua estranxeira.

- Segunda lingua estranxeira

- Matematicas
2.- A Conselleria de Educacién e Ordenacion Universitaria podera establecer que a segunda lingua
estranxeira non sexa materia obrigatoria para o alumnado que tefia un desfase curricular de, polo
menos, dous cursos académicos.

3.- No primeiro curso o alumnado cursara ademais a materia de Educacion plastica e visual.

4.- No segundo curso o alumnado cursard as materias relacionadas no apartado 1 e ademais
“Musica” e a “Educacion para a cidadania e os dereitos humanos”.

5.- No terceiro curso o alumnado cursara as materias relacionadas no apartado 1 e ademais, a
“Tecnoloxia” e unha materia optativa, nos termos previstos no artigo 8°.4 deste decreto.

6.- No terceiro curso a materia de Ciencias da natureza desdobrase en Bioloxia e xeoloxia por. un
lado, e Fisica e quimica por outro. O profesorado avaliara por separado cada unha destas materias
ainda que computaran como unha soa para os efectos da promocion regulada no artigo 11 do
presente decreto.

7.- Sen prexuizo do tratamento especifico nalgunhas das materias da etapa, a comprension lectora, a
expresion oral e escrita, a comunicacion audiovisual, as tecnoloxias da informacion e a
comunicacion, e a educacion en valores traballaranse en todas elas.

Artigo 7.- Organizacion do cuarto curso.

1.- Todo o alumnado debera cursar neste curso as seguintes materias:

- Ciencias sociais, xeografia e historia.

- Educacioén ético-civica.



- Educacioén fisica.

- Lingua galega e literatura.
- Lingua casteld e literatura.
- Matematicas.

- Lingua estranxeira.

2.- Ademais das materias relacionadas no apartado anterior, todo o alumnado debera cursar tres
materias de entre as seguintes:

- Bioloxia e Xeoloxia

- Educacion Plastica e Visual

- Fisica e Quimica

- Informatica

- Latin

- Mdsica

- Segunda lingua estranxeira

- Tecnoloxia
3.- Todo o alumnado cursard neste cuarto curso unha materia optativa, nos termos regulados no
artigo 8 deste decreto.

4.- Na materia Educacion ético-civica prestarase especial atencidén & igualdade entre homes e
mulleres.

5.- A materia de Matematicas podera presentarse en ddas opcions, A e B, en funcion do caracter
terminal ou propedéutico que tefia para cada alumna e alumno. Se o centro opta por unha soa
opcidn, sempre sera a opcion B.

6.- Sen prexuizo do tratamento especifico nalgunhas das materias deste curso, a comprension
lectora, a expresion oral e escrita, a comunicacion audiovisual, as tecnoloxias da informacion e a
comunicacion, e a educacion en valores traballaranse en todas elas.

7.- Os centros informaran e orientaran ao alumnado co fin de que a eleccion de materias as que se
refire o apartado 2, asi como a eleccion da materia optativa facilite tanto a consolidacion de
aprendizaxes fundamentais como a slUa orientacion educativa posterior ou a sua posible
incorporacion a vida laboral.

8.- Os centros deberan ofrecer a totalidade das materias as que se refire 0 apartado 2 deste artigo.
Coa finalidade de orientar a eleccion do alumnado, poderan establecer agrupacions destas materias
en diferentes opcions.



9.- SO se podera limitar a eleccién de materias e opcions do alumnado cando haxa un numero
insufiente de alumnas e alumnos, en funcién dos criterios que fixe a Conselleria de Educacion e
Ordenacion Universitaria.

Artigo 8.- Horario

O numero de sesions lectivas semanais de cada unha das materias da educacion secundaria
obrigatoria € o que figura no anexo 11 do presente decreto.

Artigo 9.- Materias optativas.
1.- A oferta de materias optativas debera ser diversa e equilibrada.

2.- Os centros incluiran, en todo caso, na oferta de materias optativas a cultura clasica e taller de
iniciativas emprendedoras, que poderan ser cursadas no terceiro ou no cuarto curso, tal como figura
no Anexo IlI.

3.- En cuarto curso o alumnado podera cursar como optativa calquera das materias relacionadas no
artigo 6.2 que non fose elixida de acordo co punto 2 do artigo 7.

4.- Con caracter excepcional poderanse autorizar, de acordo co procedemento que se estableza,
unha materia optativa proposta polos centros que garden relacion coas caracteristicas do seu medio
xeografico e socio-cultural e que faciliten a insercion na vida activa.

e) As ensinanzas de materias optativas que oferten 0s centros s6 poderan ser impartidas se
existe un nimero minimo de alumnos e alumnas matriculados, en funcién dos criterios que fixe a
Conselleria de Educacion e Ordenacidn Universitaria.

Artigo 10.- Profesorado.

1.- Sen prexuizo das competencia docente das mestras e mestres adscritos aos cursos primeiro e
segundo da educacién secundaria obrigatoria, de acordo coa disposicion transitoria primeira da Lei
organica 2/2006, do 3 de maio, de educacién, as materias da educacién secundaria obrigatoria que
se indican no anexo IV seran impartidas prioritariamente polo profesorado de ensino secundario das
especialidades que se relacionan no mesmo.

2.- Excepcionalmente, nas condicions que se establezan, os funcionarios do corpo de profesores
técnicos de formacion profesional poderan impartir determinadas materias da educacién secundaria
obrigatoria.

Artigo 11.- Avaliacion.

1.- A avaliacion do proceso de aprendizaxe do alumnado da educacion secundaria obrigatoria sera
continua e diferenciada segundo as distintas materias do curriculo.



2.- O profesorado avaliara o alumnado tendo en conta todos os elementos que compofien o
curriculo.

3.- Os criterios de avaliacién das materias seran referentes fundamentais para valorar o grao de
adquisicién das competencias basicas e de consecucién dos obxectivos.

4.- A avaliacion serd realizada polo equipo docente, que estara constituido polo conxunto de
profesoras e profesores de cada grupo de alumnas e alumnos, que actuara de forma colexiada,
coordinado pola persoa titora e asesorado polo departamento de orientacion.

5.- A cualificacion de cada materia e, se é 0 caso, &ambitos e mddulos, sera decidida polo profesor ou
profesora que as imparte. As restantes decisions seran adoptadas por maioria do equipo docente.

6.- Se no proceso de avaliacion continua se advertise que un alumna ou alumno non progresa
adecuadamente, o centro educativo, tan pronto como detecte as dificultades de aprendizaxe,
adoptara medidas de reforzo educativo coa finalidade de que o alumnado adquira as aprendizaxes
necesarias para continuar o proceso educativo.

7.- O profesorado avaliara tanto as aprendizaxes do alumnado como os procesos de ensinanza e a
slia propia practica docente.

Artigo 12.- Promocion.

1.- Ao finalizar cada un dos cursos e como consecuencia do proceso de avaliacion, o equipo docente
tomara as decision correspondentes sobre a promocién do alumando, de acordo co establecido neste
artigo.

2.- O alumnado promocionara ao curso seguinte cando tefia superados 0s obxectivos das materias
cursadas ou tefia avaliacién negativa en ddas materias como maximo.

3.- O alumnado repetira curso cando sexa avaliado negativamente en tres ou mais materias.

4.- Excepcionalmente, o equipo docente podera autorizar a promocion con avaliacion negativa en
tres materias, se considera que a natureza das mesmas non impide ao alumnado seguir con éxito o
curso seguinte, que ten expectativas favarables de recuperacion e que dita promocidn beneficiard a
stia evolucidn académica.

5.- Para os efectos de promocion de curso computarase como unha Unica materia as de diferentes
cursos que tefian a mesma denominacion.

6.- Coa finalidade de facilitar ao alumnado a recuperacion das materias con avaliacion negativa, a
Conselleria de Educacion e Ordenacion Universitaria determinard as condicions e regulara o
procedemento para gque 0s centros organicen as oportunas probas extraordinarias en cada un dos
cursos que teran lugar no mes de setembro.

7.- O alumnado que promocione sen ter superadas todas as materias seguird un programa de reforzo
educativo destinado a recuperar as aprendizaxes non adquiridas e debera superar a avaliacion
correspondente ao devandito programa. Esta circunstancia sera tida en conta para os efectos das
cualificacions das materias non superadas, asi como dos de promocién e, se é 0 caso, de obtencion
do titulo de graduado ou graduada en educacion secundaria obrigatoria.



8.- O alumnado que non promocione permanecera un ano mais N0 Mesmo curso, sen prexuizo do
que se establece no apartado seguinte. Os centros deberan organizar para este alumnado un plan
especifico personalizado, orientado & superacion das dificultades detectadas no curso anterior, de
acordo co que estableza a Conselleria de Educacidn e Ordenacion Universitaria.

9.- O alumnado podera repetir o mesmo curso unha soa vez e ddas veces como maximo dentro da
etapa. Excepcionalmente, unha alumna ou alumno podera repetir unha segunda vez en cuarto curso
se non repetiu en cursos anteriores desta etapa.

10.- Cando a segunda repeticion deba producirse no Gltimo curso da etapa, prolongarase un ano o
limite de idade establecido no artigo 1.4 deste decreto.

11.- As decisiéns do equipo docente adoptaranse por maioria simple dos seus membros.

Artigo 13.- Atencion a diversidade.

1.- A Educacion secundaria obrigatoria organizase de acordo cos principios de educacion comun e
de atencién & diversidade. As medidas de atencion a diversidade nesta etapa estaran orientadas a
responder as necesidades educativas concretas do alumnado e & consecucion das competencias
basicas e os obxectivos da Educacion secundaria obrigatoria e non poderan, en ningin caso,
supofier unha discriminacion que lles impida alcanzar os devanditos obxectivos e a titulacion
correspondente.

2.- Nada mais detectadas dificultades de aprendizaxe, os centros deberan pofier en funcionamento
as medidas de atencion a diversidade que se consideren mais convenientes as caracteristicas do seu
alumnado e que poderan ser tanto organizativas como curriculares.

3.- A Conselleria de Educacion e Ordenacion Universitaria regulara estas medidas de atencion &
diversidade que permitan aos centros, no exercicio da sta autonomia, contemplar os agrupamentos
flexibles, o apoio en grupos ordinarios, o apoio ocasional féra do grupo ordinario, 0s
desdobramentos de grupo, a oferta de materias optativas, as medidas de reforzo, as adaptacions do
curriculo, a integracién de materias en ambitos, 0s programas de diversificacion curricular e outros
programas. de tratamento personalizado para o alumnado con necesidade especifica de apoio
educativo.

4.- A integracion de materias en ambitos esta destinada a disminuir o nimero de profesoras e
profesores que intervefien nun mesmo grupo e debera respectar os obxectivos, contidos e criterios
de avaliacion de todas as materias que se integran, asi como o horario asignado ao conxunto delas.
Esta integracion tera efectos na organizacion das ensinanzas pero non asi nas decisions asociadas a
promocion

5.- A escolarizacion do alumnado que se incorpora tardiamente ao sistema educativo realizarase
atendendo as suas circunstancias, cofiecementos, idade e historial académico.

Cando presenten graves carencias na lingua galega e/ou na lingua castela recibiran unha
atencion especifica que serd, en todo caso, simultanea & escolarizacion nos grupos ordinarios, cos
que compartiran o maior tempo posible do horario semanal.

Os que presenten un desfase no seu nivel de competencia curricular de dous ou mais anos,
poderan ser escolarizados nun ou en dous cursos inferiores ao que lles corresponderia por idade,
adoptandose as medidas de reforzo educativo mais adecuadas para facilitar a sta integracion escolar



e a recuperacion do desfase curricular e para que lles permitan continuar con aproveitamento 0s
seus estudos. As alumnas e alumnos que en virtude desta escolarizacién non puidesen completar a
etapa nos limites de idade establecidos con caracter xeral, poderan continuar estudos nas ensinanzas
de persoas adultas.

6.- A escolarizacion do alumnado con altas capacidades intelectuais flexibilizarase de tal forma que
poida incorporarse a esta etapa cando proceda a stua promocion desde a Educacion primaria. Asi
mesmo podera reducirse a duracion da educacion secundaria obrigatoria cando se prevexa que esta
é a medida mais adecuada para o desenvolvemento do seu equilibrio persoal e a sta socializacion,
nos termos que estableza a Conselleria de Educacion e Ordenacidn Universitaria.

Artigo 14.- Alumnado con necesidades educativas especiais.

1.- Enténdese por alumnado que presenta necesidades educativas especiais aquel que requira, por un
periodo da sUa escolarizacion ou ao largo de toda ela, determinados apoios e atencions educativas
especificas derivadas de discapacidade ou trastornos graves da conduta.

2.- Para que este alumnado poida alcanzar o méaximo desenvolvemento das suas capacidades
persoais e 0s obxectivos da etapa, estableceranse as medidas curriculares e organizativas oportunas
que aseguren o seu adecuado progreso.

3.- Na Educacion Secundaria obrigatoria poderan realizarse adaptacions curriculares que se aparten
significativamente dos contidos e criterios de avaliacion do curriculo, dirixidas a este alumnado con
necesidades educativas especiais.

4.- Estas adaptacions curriculares, que estaran precedidas en todo caso dunha avaliacion das
necesidades educativas especiais do alumnado e a conseguinte proposta curricular especifica,
realizaranse buscando o maximo desenvolvemento das competencias basicas de acordo coas
posibilidades da alumna ou alumno; a avaliacion e a promocién tomaran como referencia 0s
obxectivos e criterios de avaliacion fixadas nas adapacions.

5.- A Conselleria de Educacion e Ordenacion Universitaria determinara o procedemento de
autorizacion das adaptacions referidas no presente artigo.

6.- Sen prexuizo das repeticions de curso previstas no artigo 11.9 do presente decreto, a
escolarizacion deste alumnado na Educacion secundaria obrigatoria podera prolongarse un ano
mais, sempre que iso favoreza a obtencion do titulo de Graduado ao que se fai referencia no artigo
16.

Artigo 15.- Programas de diversificacién curricular.

1.- A Conselleria de Educacién e Ordenacion Universitaria regulard os programas de diversificacion
curricular para o alumnado que, trala oportuna avaliacion, precise dunha organizacién dos contidos,
actividades préacticas e materias do curriculo diferente & establecida con caracter xeral e dunha
metodoloxia especifica para alcanzar os obxectivos e competencias basicas da etapa e o titulo de
Graduado en Educacién Secundaria Obrigatoria.

2.- Poderan incorporarse aos programas de diversificacion curricular, nos termos que estableza a
Conselleria de Educacion e Ordenacion Universitaria, as alumnas e alumnos desde o terceiro curso
da educacion secundaria obrigatoria que en cursos anteriores tivesen dificultades xeneralizadas de
aprendizaxe e que recibisen medidas complementarias de adaptaciéon do curriculo. Tamén poderan
realizalos as alumnas e alumnos que cursasen segundo, que non estean en condicions de



promocionar a terceiro e xa repetisen unha vez na etapa. En todo caso, a sa incorporacion requirira
a avaliacion tanto académica como a psicopedagoxica a través do ditame emitido polo
departamento de orientacion, informe do equipo docente, e previa audiencia do propio alumnado e
dos seus pais, nais ou titores.

3.- Con caréacter xeral, a duracion destes programas serd de dous anos. Non obstante, poderan
establecerse programas dun ano de duracién para aquelas alumnas ou alumnos que cursasen 0
cuarto curso de educacién secundaria obrigatoria ou que repetisen o terceiro curso sen superalo.

4.- A Conselleria de Educacion e Ordenacion Universitaria establecerd o curriculo destes
programas no que se incluirdn dous &mbitos especificos, un deles con elementos formais de caracter
linguistico e social, e outro con elementos formativos de caracter cientifico-tecnoloxico e tres
materias das establecidas para a etapa non contempladas nos ambitos anteriores, que o alumnado
cursara preferentemente no grupo ordinario. Podera establecerse ademais un ambito de caracter
practico.

O ambito linguistico social incluira, como minimo, 0s aspectos basicos do curriculo
correspondentes as materias de Ciencias sociais, xeografia e historia, Lingua galega e literatura,
Lingua Castela e Literatura e primeira lingua estranxeira. O &mbito cientifico-tecnoldxico incluira,
como minimo, os correspondentes as materias de Matematicas, Ciencias da natureza e Tecnoloxias.
Se a Conselleria de Educacion e Ordenacion Universitaria incorpora un ambito de caracter practico
incluird no mesmo os contidos correspondentes a Tecnoloxias.

5.- Cada programa de diversificacion curricular debera especificar a metodoloxia, contidos e
criterios de avaliacion que garantan o logro das competencias basicas.

6.- O referente para avaliar as aprendizaxes do alumnado que cursa un programa de diversificacion
curricular seran as competencias basicas e o0s obxectivos xerais da Educacion Secundaria
obrigatoria, asi como os criterios de avaliacion establecidos para cada ambito do programa e das
materias que curse cada alumna ou alumno, coas adaptacions curriculares que, se é o caso, lles
correspondan.

7.- O alumnado que ao rematar o programa, non estea en condicions de obter o titulo de Graduado
en Educacion Secundaria Obrigatoria e cumpra 0s requisitos de idade establecido no artigo 1.4 do
presente decreto, podera permanecer un ano mais no programa.

8.- O nimero de alumnas e alumnos de cada programa non podera ser superior a 10.

9.- Cada ambito debera ser impartido por un Unico profesor ou profesora. Para a imparticion do
ambito linglistico e social terase como criterio preferente ser titular da especialidade de lingua
galega e literatura ou de lingua castel e literatura.

Artigo 16.- Programas de cualificacion profesional inicial.

1.- A Conselleria de Educacién e Ordenacion Universitaria organizara e, sé 0 caso, autorizara
programas de cualificacion profesional inicial coa finalidade de favorecer a insercion social,
educativa e laboral das mozas e mozos.

2.- Poderan acceder a un programa de cualificacion profesional inicial as alumnas e alumnos
maiores de dezaseis anos, cumpridos con anterioridade ao 31 de decembro do ano no que se inicia 0
programa, que non obtivesen o titulo de Graduado en Educacion Secundaria Obrigatoria.



3.- Excepcionalmente, poderan acceder a un programa de cualificacion profesional as alumnas e
alumnos de quince anos de idade, sempre que se cumpran 0s seguintes requisitos:

a) Acordo das alumnas e alumnos, nais e pais ou titores

b) Ter cursado segundo da educacién secundaria obrigatoria, non estar en condiciéns de
promocionar a terceiro e ter repetido xa unha vez na etapa.

c) Compromiso de cursar os modulos voluntarios aos que se fai referencia no artigo 30.3.c)
da Lei Organica 2/2006, do 3 de maio, de Educacion.

d) Informe favorable do departamento de orientacion do centro.

4.- Os programas de cualificacion profesional inicial deberan responder a un perfil profesional
expresado a través da competencia xeral, as competencias persoais, sociais e profesionais, e a
relacion de cualificacions profesionais e, se € o caso, unidades de competencia de Nivel 1 do
Catélogo Nacional de Cualificacions Profesionais incluidas no programa.

5.- Os programas de cualificacion profesional inicial incluiran tres tipos de mddulos:

a) Mddulos especificos que desenvolveran as competencias do perfil profesional e que, se é o caso,
contemplaran unha fase de practicas nos centros de traballo, respectando as esixencias derivadas do
Sistema Nacional das Cualificacions Profesionais e Formacion Profesional

b) Mddulos formativos de caracter xeral que posibiliten o desenvolvemento das competencias
basicas e favorezan a transicion desde o sistema educativo ao mundo laboral.

c) Modulos que conduzan & obtencion do titulo de Graduado en Educacién Secundaria e que
poderan cursarse de maneira simultanea cos médulos obrigatorios ou unha vez superados estes.

6.- Os modulos que conduzan & obtencion do titulo de Graduado en Educacion Secundaria teran
caracter voluntario, agas para o alumnado ao que se refire o apartado 3 deste artigo, e deberan ser
impartidos en centros autorizados pola Conselleria de Educacion e Ordenacion Universitaria e que,
en todo caso, seran de Educacion Secundaria Obrigatoria ou de Educacion Permanente de Adultos.

7.- Os moddulos conducentes & obtencién do titulo de Graduado en Educacion Secundaria
Obrigatoria organizaranse de forma modular en tres ambitos:

a) ambito da comunicacion.
b) ambito social.
c) ambito cientifico-tecnoléxico.

8.- A Conselleria de Educacion e Ordenacién Universitaria aprobard os curriculos dos diferentes
ambitos. O ambito de comunicacion incluira os aspectos basicos do curriculo das materias de lingua
galega e literatura, lingua castela e literatura e primeira lingua estranxeira. O ambito social incluira
os referidos as materias de Ciencias sociais, xeografia e historia, Educacion para a cidadania, 0s
aspectos de percepcion recollidos no curriculo de Educacién plastica e visual e Musica. O ambito
cientificio-tecnoldxico incluira aqueles referidos as materias de Ciencias da natureza, Matematicas,
Tecnoloxias e aos aspectos relacionados coa salde e o medio natural recollidos no curriculo de
Educacidn fisica.



9.- A Conselleria de Educacion e Ordenacion Universitaria podera establecer procedementos que
permitan que 0s centros educativos recofiezan as aprendizaxes adquiridos tanto na escolarizacion
ordinaria na Educacion secundaria obrigatoria como no resto dos mddulos do programa, para
aquelas alumnas e alumnos que vaian cursar os mddulos conducentes & obtencidn do titulo.

10.- A oferta de programas de cualificacién profesional inicial podera adoptar as seguintes
modalidades:

a) Modalidade A, na gue todos os modulos se imparten nun mesmo centro educativo.

b) Modalidade B, na que os médulos especificos se imparten nun centro educativo e os médulos
formativos de caracter xeral e os médulos de caracter voluntario se imparten noutro.

c) Modalidade C, na que poderan participar as corporacions locais, as asociacions profesionais, as
organizacions non gubernamentais e outras entidades empresariais e sindicais, baixo a coordinacion
da Conselleria de Educacion e Ordenacion Universitaria. En todo caso, os mddulos voluntarios
conducentes & expedicion do titulo de Graduado en Educacion secundaria obrigatoria seran
impartidos nos centros educativos.

11.- Coa finalidade de facilitar a integracion social e laboral do alumnado con necesidades
educativas especiais, de conformidade co establecido no artigo 75.1 da Lei Orgéanica 2/2006, do 3
de maio, de Educacion, a Conselleria de Educacion e Ordenacidon Universitaria incluira unha oferta
especifica de programas de cualificacion profesional inicial, adaptada para este alumnado que non
pode integrarse na modalidade ordinaria.

Artigo 17.- Titulo de Graduado en Educacion Secundaria Obrigatoria.

1.- O alumnado que ao terminar a educacion secundaria obrigatoria alcanzara as competencias
basicas e 0s obxectivos da etapa obtera o titulo de Graduado en Educacién Secundaria Obrigatoria.

2.- O alumnado que supere todas as materias da etapa obterd o titulo de Graduado en Educacion
Secundaria Obrigatoria. Da mesma maneira, poderan obter o devandito titulo as alumnas e alumnos
gue rematasen 0 cuarto curso con avaliacion negativa nunha ou duas materias, € excepcionalmente
en tres, sempre que o equipo docente considere que a natureza e 0 peso das mesmas no conxunto da
etapa non lles impediu alcanzar as competencias basicas e 0s obxectivos da etapa.

3.- O alumnado que curse programas de diversificacion curricular obtera o titulo de Graduado en
Educacion Secundaria Obrigatoria se superan todos os ambitos e materias que integran o0 programa.
Asemade, poderan obter o devandito titulo o alumnado que tendo superado os dous &mbitos, tefian
avaliacion negativa nunha ou ddas materias, e excepcionalmente en tres, sempre que a xuizo do
equipo docente alcanzasen as competencias basicas e 0s obxectivos da etapa.

4.- O alumnado que curse un programa de cualificacion profesional inicial obtera o titulo de
Graduado en Educacion Secundaria Obrigatoria se cursa e supera, ademais dos mddulos
obrigatorios, os modulos voluntarios indicados no artigo 15.7 deste decreto.

5.- O alumnado con dezaoito anos cumpridos que non obtefia o titulo de Graduado en Educacion
Secundaria Obrigatoria e non tefia avaliacion negativa en mais de cinco materias dispora, durante 0s
dous anos inmediatamente seguintes ao remate da escolarizaciéon, dunha convocatoria anual de
probas para superar as materias pendentes de cualificacion positiva, nos termos que estableza a
Conselleria de Educacion e Ordenacion Universitaria. En todo caso, as probas teran lugar no mes de



Xufio e seran incompatibles con estar cursando as ensinanzas de adultos e presentarse as probas para
obter o titulo de Graduado en Educacion Secundaria Obrigatoria previstas no artigo 68.2 da Lei
Organica 2/2006, do 3 de maio, de Educacion.

6.- O titulo de Graduado en Educacion Secundaria Obrigatoria permitird acceder ao bacharelato, &
formacion profesional de grao medio, aos ciclos de grao medio de artes plasticas e desefio, &s
ensinanzas deportivas de grao medio e ao mundo laboral.

7.- O alumnado que curse a educacion secundaria obrigatoria e non obtefia o titulo de graduado en
educacion secundaria obrigatoria recibira un certificado no que se fara constar 0os anos e materias
cursados.

Artigo 18.- Autonomia dos centros.

1.- A Conselleria de Educacién e Ordenacion Universitaria fomentard a autonomia pedagodxica e
organizativa dos centros, favorecera o traballo en equipo do profesorado e estimulara a actividade
investigadora a partir da sta practica docente.

2.- Os centros, no exercicio da sta autonomia, poderan adoptar experimentacions, plans de traballo,
formas de organizacion ou ampliacion do horario escolar nos termos gue estableza a Conselleria de
Educacion e Ordenacion Universitaria, sen que, en ningun caso, se impofian aportacions as familias.

3.- Os centros docentes, no exercicio da sUa autonomia pedagoéxica, incluiran no Proxecto
Educativo do centro a concrecién do curriculo, que contara polo menos cos seguintes apartados:

a) Adecuacion dos obxectivos xerais de etapa ao contexto socio-econémico e cultural do centro, e
as caracteristicas do alumnado, tendo en conta o establecido ao respecto no propio Proxecto
Educativo.

b) Decisions de caracter xeral sobre a metodoloxia e a sta contribucién a consecucion das
competencias basicas.

c) Proxecto linguistico.

d) Incorporacion, a través das distintas areas e materias da educacion en valores.

e) Criterios xerais sobre a avaliacion e promocion do alumnado.

f) Lifias xerais de atencion a diversidade.

g) Plans especificos para o alumnado que permaneza un ano mais no mesmo curso.

h) Plan lector.

i) Plan TIC

J) Plan de convivencia.

K) Atencion educativa ao alumnado que non opte por ensinanzas de relixion.

I) Lifas xerais para a elaboracion dos plans de orientacion e accion titorial.

m) Aspectos xerais para a elaboracion das programacions docentes.

4.- As programacions docentes seran elaboradas polos érganos de coordinacion docente que
corresponda e contaran polo menos cos seguintes elementos:

a) Contribucion das materias ao logro das competencias basicas.

b) Obxectivos, contidos e criterios de avaliacion para cada curso.

¢) Metodoloxia e materiais curriculares.

d) Procedementos e instrumentos de avaliacion.

e) Minimos esixibles para a obtencion de unha avaliacion positiva.

f) Medidas de atencion & diversidade.

g) Programa de reforzo para a recuperacion das materias pendentes de cursos anteriores.

h) Actividades complementarias e extraescolares.



Artigo 19.- Avaliacion de diagnostico.

1.- Ao finalizar o segundo curso da educacion secundaria obrigatoria todos os centros realizaran
unha avaliacion de diagnostico das competencias basicas alcanzadas polo seu alumnado. Esta
avaliacion que non terd efectos académicos, tera cardcter formativo e orientador para os centros,
informativo para as familias e para o conxunto da comunidade educativa, como establece o artigo
29 da Lei orgénica 2/2006, do 3 de maio, de Educacion.

2.- A Conselleria de Educacion e Ordenacion Universitaria facilitara aos centros educativos 0s
modelos e apoios necesarios, co fin de que todos realicen de xeito adecuado estas avaliacions.

3.- A informacién que se obtefia destas avaliacions de diagndstico sera tida en conta polos centros
para organizar as medidas e programas que sexan necesarios para mellorar a atencion ao alumnado
e garantir que este obtefia as correspondentes competencias basicas. Asi mesmo, estes resultados
permitiran, xunto coa avaliacion dos procesos de ensinanza e a practica docente, analizar, valorar e
reorientar, se procede, as actuacions desenvolvidas nos dous primeiros cursos da etapa.

Artigo 20.- Titoria e orientacion

1.- A accidn titorial e a orientacion académica e profesional teran un papel relevante en cada un dos
cursos para guiar ao alumnado na eleccion de materias optativas, na transicion ao mundo laboral ou
académico ao finalizar o ensino obrigatorio, asi como nos plans de acollida no centro.

2.- Cada grupo de alumnas e alumnos contara cunha persoa titora, designada polo titular da
direccion do centro entre o profesorado que imparta docencia a dito grupo. Teré a responsabilidade
de coordinar o equipo docente que imparta clases nese grupo, tanto no relativo & avaliacion como
aos procesos de ensino e aprendizaxe. Sera a responsable da orientacion do alumnado en
colaboracion co departamento de orientacion.

3.- A orientacion educativa garantira, en especial no cuarto curso, un axeitado asesoramento ao
alumnado para favorecer a sua continuidade no sistema educativo ou unha orientacion profesional
se fose o0 caso. En todo caso, a orientacion educativa velara pola igualdade de xénero.

Artigo 21.- Participacion das nais, pais ou titores.

A Conselleria de Educacién e Ordenacién Universitaria establecera o procedemento para
que, de conformidade co establecido no artigo 4.2 e) da Lei Orgéanica 8/1985, do 3 de xullo,
reguladora do Dereito & Educacion, os pais, nais ou persoas titoras participen e apoien a evolucion
do proceso educativo dos seus fillos e fillas ou tutelados, cofiezan as decision relativas a avaliacion
e promocion e colaboren nas medidas de apoio, reforzo, adaptacion ou diversificacion que se
adopten polos centros educativos para facilitar o seu progreso educativo.

Disposicion adicional primeira.- Educacion de Persoas Adultas.

A Conselleria de Educacion e Ordenacion Universitaria regulara a ensinanza basica para as
persoas adultas, no marco do establecido na disposicion adicional primeira do Real Decreto
1631/2006, do 29 de decembro, polo que establecen as ensinanzas minimas correspondentes a
Educacién secundaria obrigatoria.

Disposicion adicional segunda.- Ensinanzas de relixion.

1.- As ensinanzas de relixion incluiranse na Educacion secundaria obrigatoria, de acordo co
establecido na disposicién adicional segunda da Lei Organica 2/2006, do 3 de maio, de educacion.



2.- Ao inicio de cada curso as alumnas e alumnos maiores de idade e 0s pais, nais ou titores legais
do alumnado menor de idade manifestaran a sua vontade de recibir ou non ensinanzas de relixion.

3.- Os que opten por recibir ensinanzas de relixion poderan elixir entre as ensinanzas de relixion
catdlica, as daquelas outras confesions relixiosas &s que se refire o apartado 2 desta disposicion
adicional ou a ensinanza de historia e cultura das relixiéns.

4.- Os centros docentes disporan as medidas organizativas para que o alumnado que non curse as
ensinanzas de relixion reciba a debida atencién educativa, co fin de que a eleccién dunha ou outra
opcioén non supofa discriminacion ningunha. A devandita atencién, en ningin caso comportara a
aprendizaxe de contidos curriculares asociados ao cofiecemento do feito relixioso nin a calquera
materia da etapa. As medidas organizativas que dispofian os centros deberan ser incluidas no
proxecto educativo para que nais, pais, titores e alumnado as cofiezan con anterioridade.

5.- A determinacion do curriculo da ensinanza de relixion catélica e das diferentes confesions
relixiosas coas que o Estado espafiol subscribiu Acordos de Cooperacion en materia educativa sera
competencia, respectivamente, da Xerarquia eclesiastica e das correspondentes autoridades
relixiosas.

6.- A avaliacion das ensinanzas da relixion catolica e de historia e cultura das relixions realizarase
nos mesmos termos e cos mesmos efectos que as outras materias da etapa. A avaliacion da
ensinanzas das diferentes confesions relixiosas coas que o Estado subscribira Acordos de
Cooperacidn axustarase ao establecido nos mesmos.

8.- As cualificacions obtidas na avaliacion das ensinanzas de relixion non computaran nas
convocatorias nas que deban entrar en concorrencia os expedientes académicos, nin na obtencion da
nota media para os efectos de admision do alumnado, cando houbese que acudir a ela para realizar
unha seleccion entre as persoas solicitantes.

Disposicion adicional terceira.- Limite de idade na Educacion secundaria obrigatoria.

O limite de idade establecido no artigo 1.4 deste decreto prorrogarase un ano para aquel
alumnado que se incorpore a esa etapa educativa cunha idade superior a establecida con caracter
xeral, en aplicacion das normas de promaocion na Educacion Primaria, e non se lle establezan
medidas de adaptacion ou diversificacion curricular.

Disposicion adicional cuarta..- Probas para maiores de dezaoito anos.

A Conselleria de Educacion e Ordenacion Universitaria convocara anualmente probas para
que as persoas maiores de dezaoito anos poidan obter directamente o titulo de Graduado en
Educacidn Secundaria Obrigatoria, sempre que alcancen as competencias basicas e 0s obxectivos da
etapa.

Disposicion transitoria .- Aplicabilidade do curriculo establecido polo Decreto 78/1993, do 25 de
febreiro, modificado polo Decreto 331/1996, do 26 de xullo, ............. , polo que se establece o
curriculo da Educacion secundaria obrigatoria na Comunidade Auténoma de Galicia.

O curriculo establecido no Decreto 78/1993, do 25 de febreiro, continuara vixente ata que se
vaia implantando o novo curriculo aprobado no presente decreto, conforme ao previsto no Real
Decreto 806/2006, do 30 de xufio, polo que se establece o calendario de aplicacion da nova
ordenacidn do sistema educativo, establecida pola Lei organica 2/2006, do 3 de maio, de Educacion.



Os centros adaptaran o Proxecto Educativo e as programaciéns docentes ao contido deste
Decreto en dous cursos escolares a contar dende o curso 2007/08, de acordo co calendario de
implantacién destas ensinanzas.

Disposicidn derrogatoria.- Derrogacion normativa.

Queda derrogado o Decreto 78/1993, do 23 de febreiro, polo que se establece o curriculo da
Educacion secundaria obrigatoria na Comunidade Auténoma de Galicia asi como as demais normas
de igual ou inferior rango que se opofian ao establecido no presente decreto.

Disposicidn final primeira. - Desenvolvemento normativo.

Autorizase 4 Conselleria de Educacion e Ordenacion Universitaria a ditar as disposicions
que sexan necesarias para a execucion e desenvolvemento do establecido neste decreto.

Disposicion final segunda.- Entrada en vigor.

O presente Decreto entrara en vigor ao dia seguinte da sua publicacion no Diario Oficial de
Galicia.



ANEXO Il

CURSOS
MATERIAS
10 20 30 40

Bioloxia e xeoloxia 2 3*
Ciencias da natureza 4 4 - -
Ciencias sociais, xeografia e historia 3 3 3 3
Educacion fisica 2 2 2 2
Educacion para a cidadania e dereitos humanos - 2 - -
Educacién Etico- civica - - - 1
Educacion plastica e visual 3 - - 3*
Fisica e Quimica - - 3*
Informatica - - - 3*
Latin - - - 3*
Lingua galega e literatura 4 3 3 3
Lingua castela e literatura 3 4 3 3
Primeira Lingua estranxeira 3 3 3 3
Segunda lingua estranxeira 2 2 2 3*
Matematicas 4 4 4 3
Musica - 3 - 3*
Tecnoloxia - - - 3*
Tecnoloxias - - 4 -
Relixién 2 1 1
Proxecto interdisciplinar 1 - - -
Titoria 1 1 1 1
Optativa - - 2 3
TOTAL 32 32 32 32

Materias optativas:

3° curso:

Cultura Clésica

Taller de iniciativas emprendedoras

Mdsica

Optativa ofertada polo centro

4° Curso:

Cultura Clasica ( se non foi cursada en 3°)

Taller de iniciativas emprendedoras ( se non foi cursada en 3°)

Calquera das oito materias do apartado dous non elixida con anterioridade

Optativa ofertada polo centro

ANEXO IV
MATERIA ESPECIALIDADE PROFESORADO

Ciencias da Natureza Bioloxia e xeoloxia , Fisica e quimica

Educacidn Etico-civica Filosofia, Xeografia e historia

Educacion para a cidadania e os dereitos humanos Filosofia, Xeografia e historia

Taller de iniciativas emprendedoras Administracion de empresas, Economia,

Organizacion e  Xestion ~ Comercial,
Xeografia e Historia.

Historia e cultura das relixions Filosofia, Xeografia e Historia

Informatica Tecnoloxia, Matematicas, Fisica e quimica

